
Հաշմանդամություն ունեցող անձանց

Հարցերով զբաղվող ազգային հանձնաժողովի

                                                                          2012թ. թիվ 14 նիստով
Ազգային զեկույց
      Հաշմանդամների և հաշմանդամության ոլորտում տարվող սոցիալական քաղաքականությունը նպատակաուղղված է հաշմանդամների սոցիալական պաշտպանությանը բոլոր բնագավառներում (իրավական, տնտեսական, շրջապատող միջավայր և այլն), հաշմանդամներին հանրապետության մյուս քաղաքացիների հետ համահավասար հնարավորություններ ապահովելուն, նրանց համար կենսագործունեության բոլոր ոլորտներում հավասար պայմանների ստեղծմանն ու հավասար հնարավորությունների ապահովմանը:
Հնարավորինս հավասար պայմաններ ստեղծելու համար միջավայրի մատչելիության ապահովման հետ զուգընթաց կարևոր է նաև լիարժեք կազմակերպել հաշմանդամություն ունեցող անձանց սոցիալական, հոգեբանական, մասնագիտական վերականգնումը, ինչը կնպաստի հաշմանդամություն ունեցող անձանց կրթության, զբաղվածության և հասարակական ակտիվության գործընթացին:

ՄԱԿ-ի 2006թ. «Հաշմանդամություն ունեցող անձանց իրավունքների մասին» կոնվենցիայի դրույթներին համապատասխանեցնելու նպատակով կատարվել են օրենսդրական բարեփոխումներ` գործող օրենսդրությունը: Մասնավորապես, մշակվել և ՀՀ Կառավարություն է ներկայացվել «Անձի պահպանված աշխատունակության աստիճանի որոշման հիման վրա հաշմանդամության սահմանման մոդելին անցնելու հայեցակարգը» (հաստատվել է 2011 թվականի դեկտեմբերի 8-ի թիվ 48 արձանագրային որոշմամբ):          

Մշակվել և ներկայացվել է ՀՀ Կառավարություն «Հայաստանի Հանրապետությունում հաշմանդամություն ունեցող անձանց իրավունքների պաշտպանության և սոցիալական ներառման մասին» ՀՀ օրենքի նախագիծը: 
        Վիճակագրությունը

       2011թ. հունվարի 1-ի դրությամբ Հայաստանի Հանրապետությունում հաշվառված է 185080 հաշմանդամ, այդ թվում 83941 կին, որը կազմում է հաշմանդամների ընդհանուր թվի 45.3 %-ը: 

      Հաշմանդամների ընդհանուր թվից 1-ին խմբի հաշմանդամների թիվը կազմում է 14355, որից 5891-ը` կանայք, 2-րդ խմբի հաշմանդամների թիվը` 96198, որից 42038-ը` կանայք, 3-րդ խմբի հաշմանդամների թիվը` 66482, որից 33485-ը` կանայք են: 

       Տոկոսային հարաբերությամբ հաշմանդամների ընդհանուր թվի ամենամեծ տոկոսը կազմում է 2-րդ խմբի հաշմանդամները` 52%:

       Հաշմանդամների ընդհանուր թվի 8045 կամ 4.4%  կազմում են մինչև 18 տարեկան հաշմանդամ երեխաները, այդ թվում` 2527 աղջիկ:

        2012թ. հունվարի 1-ի դրությամբ հաշմանդամների հաշվառման հանրապետական շտեմարանում հաշվառված է 177025 հաշմանդամ: 

      Հաշվետու տարում բժշկասոցիալական փորձաքննություն անցնելու նպատակով առողջապահական կազմակերպությունների կողմից ուղեգրվել է 17081 անձ, որը նախորդ տարվա համեմատ նվազել է 563-ով: Առաջին  անգամ հաշմանդամ է ճանաչվել 15 352 անձ, որը նախորդ տարվա համեմատ նվազել է 695-ով: Նրացից 5,6%-ին սահմանվել է հաշմանդամության 1-ին խումբ, 37.7%-ին` 2-րդ խումբ, 50,5%-ին` 3-րդ խումբ, իսկ 6,2%-ին` «Հաշմանդամ երեխա» կարգավիճակ: Առաջին անգամ փորձաքննվածներից հաշմանդամ չճանաչվածների տոկոսը նախորդ տարվա համեմատ աճել էէ 1,1%-ով` կազմելով 10,1%:

        Վերափորձաքննվել է 56577 անձ (նախորդ տարվա համեմատ նվազել է 273-ով), որից 1621 հաշմանդամ չեն ճանաչվել: 

       Զինվորական ծառայության հետ կապված հաշմանդամ է ճանաչվել 267 անձ, որը նախորդ տարվա համեմատ նվազել է 102-ով:

        «Հաշմանդամների մասնագիտական վերականգնողական ծրագրերի շրջանակներում» մասնագիտական ուսուցման երաշխավորագրեր են տրվել 52 հաշմանդամ-դիմորդների` 20-ը` ԲՈւՀ-երում և 32-ը` միջնակարգ մասնագիտական հաստատություններում սովորելու համար: 

Հաշմանդամություն ունեցող անձանց կրթության ապահովումը

Կրթությունը ներառում է մարդու կյանքի բոլոր փուլերը, այդ թվում նախադպրոցական, տարրական, միջնակարգ, բարձրագույն և մասնագիտական կրթությունը, ինչպես նաև կյանքի ողջ տևողությամբ ընթացող ուսուցումը:

Հիմնական կրթություն ստանալու հնարավորությունների ստեղծումը ոչ միայն նպաստավոր է հաշմանդամություն ունեցող անձանց համար, այլ նաև թույլ է տալիս հասարակության ոչ հաշմանդամ քաղաքացիներին ըմբռնել մարդկային բազմազանությունը: 


Հանրապետությունում ներդնելով  ներառական կրթության մոդելը  կարևոր հանգամանք է հաշմանդամություն ունեցող անձանց համար: Այն  պետք է  լինի մատչելի, որակյալ և անվճար` տարրական ու միջնակարգ կրթությունը համայնքի այլ անդամների հետ հավասար հիմունքներով: Ընդհանուր կրթական համակարգում հաշմանդամություն ունեցող անձինք պետք է ստանան անհրաժեշտ աջակցություն` իրենց արդյունավետ ուսուցումն ապահովելու նպատակով, ձեռնարկվեն անհատական աջակցությանն ուղղված արդյունավետ միջոցներ այնպիսի միջավայրերում, որոնք ամբողջությամբ ներգրավելու նպատակն իրականացնելուն զուգահեռ նաև առավելագույնս կնպաստեն  նրանց ուսումնական ու սոցիալական զարգացմանը:  
ՀՀ կրթության և գիտության նախարարության,  միջազգային ու տեղական կազմակերպությունների համագործակցության արդյունքում  2011 թվականին կրթության բնագավառում իրականացվել են տարբեր միջոցառումներ, որոնք նպատակաուղղված են եղել հաշմանդամների կրթական կարիքներին համապատասխան ուսումնական ծրագրերի մշակմանն ու նրանց կրթության առավել արդյունավետ կազմակերպմանը, ինտեգրմանը հասարակություն:
   Հանրապետությունում հատուկ կրթություն է կազմակերպվել 24 հատուկ հանրակրթական ուսումնական հաստատություններում, որոնցից 22-ը նախատեսված է կրթության առանձնահատուկ պայմանների կարիք ունեցող երեխաների համար, իսկ 2-ը` հակասոցիալական վարք ցուցաբերած երեխաների համար: Կրթության առանձնահատուկ պայմանների կարիք ունեցող երեխաների հատուկ հանրակրթական ուսումնական հաստատություններում սովորում են շուրջ  2700   երեխաներ: 

  2011 թվականին ներառական կրթություն իրականացնող հանրակրթական դպրոցների ցանկը համալրվել է 16-ով: Հանրապետության 81 ներառական կրթություն իրականացնող դպրոցներում սովորում է շուրջ 1700 կրթության առանձնահատուկ պայմանների կարիք ունեցող երեխա:   
  Երևանի բժշկահոգեբանամանկավարժական գնահատման կենտրոնի կողմից (ներառյալ  մասնաճյուղերը) 2011 թվականի ընթացքում իրականացվել է շուրջ 2200  երեխայի կրթական կարքիների  գնահատում, նրանց կրթությունը կազմակերպելու նպատակով:  

 2011 թվականի ընթացքում մշակվել և տպագրվել  է 11 անուն  ուսումնամեթոդական ձեռնարկ և այլ ուսումնական նյութեր կրթության առանձնահատուկ պայմանների կարիք ունեցող երեխաների կրթության կազմակերպման համար: Ուսումնաօժանդակ գրականություն է տրամադրվել հատուկ և ներառական կրթություն իրականցնող դպրոցներին:
     Երևան քաղաքի թիվ 1 և 2 գիշերօթիկ ուսումնական հաստատություններում կազմակերպվել է սեմինարներ „Ծնողավարման հմտություններ“ թեմայով:
        2011-2012 ուս. տարվա ընդունելության ժամանակ միջին մասնագիտական պետական ուսումնական հաստատություններում առնվազն անցումային միավորներ հավաքած 1-ին և 2-րդ խմբի, ինչպես նաև մինչև 18 տարեկան մանկուց հաշմանդամ ուսանողի հատկացվել է անվճար  ուսուցման հիմունքներով 52 տեղ:
         2011 թվականին մասնագիտական կրթության և ուսուցման զարգացման ազգային կենտրոնի /ՄԿՈՒԶԱԿ-ի/ կողմից կազմակերպված „Ես կարող եմ աշխատել“ օլիմպիադայի շրջանակներում մասնակցություն են ունեցել Երևանի պետական հումանիտար քոլեջի նախնական մասնագիտական /արհեստագործական/ կրթական ծրագրով „Գորգագործ“ մասնագիտությամբ սովորող,  կրթության առանձնահատուկ պայմանների կարիք ունեցող  ուսանողները, որոնց աշխատանքներն արժանացել են  խրախուսանքի, իսկ լավագույնները ցուցադրվել „EXPO-2011“ ցուցահանդեսում:
        «Հույսի կամուրջ» ՀԿ-ի  աջակցությամբ 31 ներառական դպրոցներում ստեղծվել են աշակերտական խորհուրդներ և կազմակերպվել են կարողությունների զարգացման սեմինարներ խորհրդի անդամների համար:
   Հանրապետության  ներառական դպրոցներում ստեղծվել են մեդիաակումբներ: Մեդիագրագիտության ոլորտում վերապատրաստվել են  դպրոցների համակարգչային դասընթաց դասավանդող ուսուցիչներ և 155 երեխա:

        2011թ. լսո​ղա​կան խորհր​դան​շան​նե​րի մի​ջո​ցով կար​դա​լու հնա​րա​վո​րություն 
 ստեղ​ծելու նպատակով ՀՀ Կոտայքի, Վայոց ձորի, Վ. Պետրոսյանի անվան
Գեղարքունիքի մարզային գրադարաններում տեղակայվել է «Արև» տեղեկատվական հաղորդակցման ծրագիրը:  
         Մատչելի միջավայրի ստեղծումը
        Հաշմանդամություն ունեցող անձանց անկախ ապրելու և կյանքի բոլոր բնագավառներում լիակատար մասնակցության հնարավորություն ընձեռնելու նպատակով պետությունը ձեռնարկում է համապատասխան միջոցներ, որպեսզի նրանց համար մյուսների հետ հավասար հիմունքներով ապահովեն ֆիզիկական միջավայրի, փոխադարմիջոցների, տեղեկատվության և հաղորդակցության, ներառյալ տեղեկատվական և հաղորդակցական տեխնոլոգիաներն ու համակարգերը, ինչպես նաև այլ հարմարությունների ու ծառայությունների մատչելիությունը, որոնք հասանելի են հասարակությանը:
       Նախարարությունը իրականացնում է հետևողական աշխատանքներ քաղաքաշինության ոլորտում, խնդրի վրա հատուկ ուշադրություն դարձնելու և հսկողություն սահմանելու նպատակով: Ելնելով դրանից Հաշմանդամություն ունեցող անձանց հարցերով զբաղվող ազգային հանձնաժողովի նիստերին պարբերաբար ներկայացվում է տեղեկատվություն այդ ուղղությամբ իրականացվող աշխատանքների վերաբերյալ: 
Հաշմանդամություն ունեցող անձանց հասարակություն ներառելու համար կարևորագույն նախապայմաններից են բնակելի, հասարակական, արտադրական շենքերի ու շինությունների, ինչպես նաև տրանսպորտային միջոցների մատչելիությունը: Մատչելի տրանսպորտը հավասար հնարավորությունների, ինքնուրույն ապրելակերպի, համայնքի սոցիալական ու մշակութային կյանքում ակտիվ մասնակցության, ինչպես նաև զբաղվածության ապահովման նախապայմաններից մեկն է:

Հաշմանդամներին հասարակական տրանսպորտով ապահովելու համար չափազանց կարևոր է, որ տրանսպորտային ողջ համակարգը մատչելի լինի հաշմանդամություն ունեցող անձանց համար, սակայն հանրապետությունում հարմարեցված փոխադրամիջոցների թիվը շատ սահմանափակ է: Փոխադրամիջոցների, կապի և հեռահաղորդակցման միջոցների բացակայության պատճառով հեռավոր մարզերի հաշմանդամ բնակիչներն հիմնականում հնարավորություն չեն ունենում օգտվել բժշկական, վերականգնողական և այլ ծառայություններից:
        2011թ. հունիսի 3-ի նիստում հանձնաժողովի քարտուղարը նշեց, որ ազգային հանձնաժողովը պարբերաբար քննարկել է հաշմանդամների և բնակչության սակավաշարժուն խմբերի համար հասարակական տրանսպորտից անարգել կերպով օգտվելու պայմանների մատչելիության հարցը և առաջարկվել է ազգային հանձնաժողովի անունից գրություններ ուղարկել Երևանի քաղաքապետարանի տրանսպորտի վարչություն, ՀՀ տրանսպորտի և կապի նախարարություն: 
Նիստի ըւնթացքում հանձնաժողովի նախագահը հանձնարարել է, որպեսզի Երևանի քաղաքապետարանը մինչ հարմարեցված տրանսպորտային միջոցներ ձեռք բերելը,  խորհրդակցեն  տեղաշարժման խնդիրներ ունեցող անձանց հետ: Երևանի քաղաքապետարանի տրանսպորտի վարչությունը քննարկում է կազմակերպել  “Ունիսոն” ՀԿ հետ  հաշմանդամների մատչելիության, մասնավորապես տրանսպորտային հարցով, որի արդյունքում ՀԿ-ի կողմից ներկայացված հարմարեցված ավտոբուսների մոդելները 2011թ. ընթացքում  ներկրված ավտոբուսները կհարմարեցվեն և շահագործման կենթարկվեն այն երթուղիներում, որտեղ համեմատաբար մեծ է ավտոբուսներից օգտվող հաշմանդամների թիվը:  
  
  Հաշմանդամների համար մատչելի պայմաններն ապահովելու գործընթացը մարզերում և քաղաք Երևանում ակտիվացնելու նպատակով` Հաշմանդամություն ունեցող անձանց հարցերով զբաղվող ազգային հանձնաժողովի 2011թ. հոկտեմբերի 31-ին կայացած նիստում քննարկվեց հաշմանդամություն ունեցող անձանց ընտրական իրավունքի ապահովման մասին հարցը:

          Նշվեց, որ Երևանում և հանրապետության տարբեր մարզերում իրականացրած մոնիթորինգի արդյունքներից ակնհայտ է, որ ընտրատարածքները հարմարեցված չէ տեղաշարժման խնդիրներ ունեցող անձանց համար, երբ երաշխավորվում է հաշմանդամություն ունեցող անձանց քաղաքական իրավունքները և մյուսների հետ հավասար հիմունքներով դրանցից օգտվելու հնարավորությունը:

        2011թ. հոկտեմբերի 31-ի նիստի արձանագրությամբ որոշում ընդունվեց գրություն ուղարկել  ՀՀ Կենտրոնական ընտրական հանձնաժողով: 
12.12.2011թ. թիվ 28146 գրության համաձայն հանձնաժողովը տեղեկացրեց, որ ՀՀ ընտրական օրենսգրքի 15-րդ հոդվածի 5-րդ մասի`  “Տեղական ինքնակառավարման մարմինները սահմանափակ ֆիզիկական հնարավորություններ ունեցող ընտրողների ընտրական իրավունքի իրականացման մատչելիությունն ապահովելու համար տեղամասային կենտրոններում ձեռնարկում են անհրաժեշտ միջոցներ”: Նույն օրեսգրքի 63-րդ հոդվածի 7-րդ մասի` “Քվեարկությանը մասնակցելու դժվարություններ ունեցող ընտրողների համար քվերակությունը մատչելի դարձնելու նպատակով կենտրոնական ընտրական հանձնաժողովը պարտավոր է  սահմանել լրացուցիչ հնարավորություններ` ապահովելով քվերակողի կամքի ազատ արտահայտման հնարավորությունը և քվեարկության գաղտնիությունը”:
Հաշմանդամների համար մատչելի պայմաններ ապահովելու համար աշխատանքներ են իրականացնում նաև հասարակական կազմակերպությունները:
         “Փարոս” հասարակական կազմակերպությունը 2011թ. հուլիսից  ԱՄՆ դեսպանատան դրամաշնորհով իրականացրել է “Մատչելի ընտրություններ հաշմանդամ անձանց համար” դրամաշնորհային ծրագիրը: Հաշվի առնելով, որ 2012 և 2013թթ. Հայաստանի Հանրապետությունում տեղի են ունենալու համապետական ընտրություններ, “Փարոս” ՀԿ-ն սպասվող ընտրությունները հաշմանդամ անձանց համար մատչելի դարձնելու նպատակով ամբողջ ՀՀ տարածքում հանդիպումներ է ունեցել հաշմանդամների հարցերով զբաղվող մարզային հանձնաժողովների, տարածքային ընտրական հանձնաժողովների, հաշմանդամների հարցերով զբաղվող հասարակական կազմակերպությունների, ՏԻՄ ներկայացուցիչների  և հաշմանդամ անձանց հետ: Մարզերում  մարզպետները պատասխանատվություն են վերցրել մարզի տարածքում ընտրատեղամասերի մատչելիությունը ապահովել հիմնական կամ շարժական թեքահարթակներով: 

       2011թ. “Սկարպ” ՀԿ-ն Վրաստանի “Անկախ կյանքի դաշինք”-ի հետ համատեղ իրականացրել է “Մատչելի համայնք” ծրագիրը: Ծրագրի հիմնական նպատակն է ապահովել ամբողջովին մատչելի և սայլակից օգտվող անձանց տեղաշարժման համար համապատասխան միջավայր Թբիլիսիի և Երևանի թաղամասերից մեկում, որը կնպաստի հաշմանդամություն ունեցող անձանց ներգրավմանը Հայաստանի և Վրաստանի սոցիալական, քաղաքական, մշակութային և տնտեսական կյանքին: Ծրագրի իրականացման ընթացքում կազմակերպությունները համագործակցել են  տեղական ինքնակառավարման մարմինների և գործարար անձանց հետ` ծրագրի թիրախ հանդիսացող տարածքում բնակվող սայլակից օգտվող անձանց համար մատչելիությունը ապահովելու նպատակով: Երևանում, որպես թիրախային տարածք, ընտրվել է Ավան համայնքը: Սկարպ ՀԿ-ն 2011 թվականի առաջին կիսամյակում բազմաթիվ հանդիպումներ է  ունեցել Երևանի Ավան համայնքի ՏԻՄ-երի հետ: Հանդիպումների ընթացքում երկու կողմերն էլ ցուցաբերել են  համագործակցելու լիարժեք պատրաստակամություն և առաջնահերթ խոստացել համայնքի բոլոր հասարակական կառույցները դարձնել հնարավորինս մատչելի սայլակից օգտվող անձանց համար:

          „ Աստղիկ“ ՀԿ-ի կողմից 2011 թ. իրականացվել է „Անարգել տեղաշարժ` իրավունք բոլորի համար” ծրագիրը, որի նպատակն է իրազեկել քաղաքաշինության և հարակից ոլորտներում որոշում կայացնող կազմակերպություններին և անհատներին մատչելի միջավայրի ապահովման անհրաժեշտության մասին` սակավաշարժուն մարդկանց անարգել տեղաշարժի իրավունքը իրագործելու համար։ Հաշմանդամները և սակավաշարժուն այլ անձինք ոչ մատչելի քաղաքաշինական միջավայրում չեն կարող լիարժեքորեն մասնակցել հասարակական կյանքին, ոտնահարվում է նրանց սահմանադրական իրավունքները, որի հետևանքով դժվարանում է նրանց ինտեգրումը:
         2011թ. «Ունիսոն» ՀԿ-ն անցակցրեց Երևանում գործող 500 հանրային օբյեկտների ֆիզիկական մատչելիության մոնիտորինգ, որի արդյունքում ստեղծվել է map.disability.am ինտերնետ-կայքը։ Կայքում  տեղ է գտել մատչելիության ապահովման արդյունավետ միջոցների վերաբերյալ գործնական տեղեկատվություն։ 
         Տպագրվել է «Ունիվերսալ դիզայն. միջավայր բոլորի համար» մեթոդական ձեռնարկը, որտեղ զետեղված են մատչելիությանը վերաբերող տեղեկություններ և խորհուրդներ։ «Ունիսոնը» խորհրդատվություն է տրամադրել բոլոր շահագրգիռ կազմակերպություններին և անհատներին հաստատությունները մատչելի դարձնելու նպատակով: 
       Զբաղվածության ապահովումը

        2012թ. հունվարի 1-ի դրությամբ “Զբաղվածության պետական ծառայություն” գործակալության տարածքային կենտրոններում գրանցված հաշմանդամների թիվը եղել է 1290 (2011թ. հունվարի 1-ի դրությամբ հաշվառված հաշմանդամություն ունեցող անձանց թիվը եղել է 1204): 

      2011թ.-ին հաշմանդամների զբաղվածության աջակցման գործընթացը բարելավման նպատակով զբաղվածության օրենսդրության մեջ կատարվել է փոփոխություն, որի արդյունքում  ներդրվել են հետևյալ ծրագրերը.

· “Գործատուի մոտ աշխատանք փնտրող չզբաղված հաշմանդամների համար աշխատատեղերի հարմարեցում”, 
· “Գործատուի մոտ մասնագիտություն ունեցող, սակայն աշխատանքային փորձ չունեցող գործազուրկների և աշխատանք փնտրող չզբաղված հաշմանդամների աշխատանքային պրակտիկայի կազմակերպում ”,

· փոփոխություն է կատարվել «Գործազուրկներին այլ վայր աշխատանքի գործուղելու կապակցությամբ նյութական ծախսերի հատուցում» ծրագրում, որով հաշմանդամ անձինք ևս իրավունք են ձեռք բերել ընդգրկվել ծրագրում: 
2011թ.-ի  ընթացքում  հաշմանդամների մասնագիտական ուսուցում, աշխատանքային ունակությունների վերականգնում զբաղվածության մարզային և տարածքային կենտրոնների կողմից մասնագիտական ուսուցման ծրագրում ընդգրկվել է 118 հաշմանդամություն ունեցող անձ, որից աշխատանքի է տեղավորվել 14-ը:

“Աշխատաշուկայում անմրցունակ խմբերին աշխատանքի ընդունելիս աշխատավարձի մասնակի փոխհատուցում գործատուին”  ծրագրում ընդգրկվել է  225 աշխատաշուկայում անմրցունակ անձ, որից 116-ը հաշմանդամություն ունեցող անձիք են: Այս անձանձից 11-ը 1-ին խմբի հաշմանդամներ են,  45-ը` 2-րդ, 60-ը` 3-րդ: Ծրագրում ընդգրկված հաշմանդամություն ունեցող անձանց թիվը տարեցտարի մեծացել է, 2012թ. հունվարի 1-ի դրությամբ “Զբաղվածության պետական ծառայություն” գործակալության տարածքային կենտրոններում գրանցված հաշմանդամների թիվը 1290 է, երբ 2011թ.-ին հաշմանդամություն ունեցող անձանց թիվը եղել է 1204: 

“Ձեռնարկատիրական գործունեությամբ զբաղվելու նպատակով պետական գրանցման համար գործազուրկներին և հաշմանդամներին ֆինանսական աջակցության տրամադրում” ծրագրի շրջանակներում  4 հաշմանդամություն ունեցող անձ գրանցվել է, որպես անհատ ձեռնարկատեր: 

«Գործազուրկներին այլ վայր աշխատանքի գործուղելու կապակցությամբ նյութական ծախսերի հատուցում» ծրագրով աշխատանքի է գործուղվել մեկ հաշմանդամ անձ:

“Հաշմանդամ անձանց համար աշխատատեղերի հարմարեցումը գործատուի մոտ” ծրագրի շրջանակներում հարմարեցվել է 11 աշխատատեղ:  

        Հանրապետությունում կազմակերպվել է թվով 6 աշխատանքի տոնավաճառ, մեկ կարերայի օր երիտասարդների համար (ԱՄՆ ՄԶԳ-ի աջակցությամբ), որոնց մասնակցել են, թե հաշմանդամություն ունեցող անձանց հիմնախնդիրներով զբաղվող հասարակական և այլ կազմակերպություններ, թե հաշմանդամություն ունեցող անձինք: 

Բացի իրականացվող պետական ծրագրերից, ծրագրեր են իրականացվում նաև միջազգային համագործակցության արդյունքում: 

       Հաշմանդամների  զբաղվածության ապահովման խնդիրը  շարունակում է մնալ սոցիալական ոլորտի դժվար լուծելի հիմնախնդիրների շարքում:   

          2010 թվականի հունվարից «Հյուման դիգնիթի ընդ Փիս» (HDP) հիմնադրամը Նիդեռլանդական «Ակտիվա Ինթերնեյշնլ» կազմակերպության և «Զբաղվածության Պետական Ծառայություն» Գործակալության հետ համատեղ իրականացնում  է «Հաշմանդամություն ունեցող անձինք Հայաստանում` որպես խոստումնալից աշխատուժ» ծրագիրը, որը ֆինանսավորվում է Նիդեռալդների -Արտաքին Գործերի նախարարության կողմից: Ծրագիրն իրականացվում է Երևանի Էրեբունի, Նուբարաշեն համայնքում և Հրազդան քաղաքում:
        Ծրագրի նպատակն է աջակցել հաշմանդամություն ունեցող անձանց աշխատանքի տեղավորմանը, և զբաղվածության ապահովմանն ուղղված նոր մեթոդների մոտեցումների միջոցով` նպաստել նրանց ինտեգրմանը հասարակություն: 
Ծրագրի շրջանակներում 2010-2011 թթ. HDP Հիմնադրամը համագործակցելով ԶՊԾԳ-ի հետ, համատեղ մշակել է “Գործ” տեղեկատվական բազայում անհրաժեշտ փոփոխություները, որոնք ներառում են հաշմանդամություն ունեցող անձանց վերաբերյալ առկա տվյալների համալրումը և կապը այլ տեղեկատվական բազաների հետ, մասնավորապես “Փյունիկ” բազայի հետ, ինչը  հնարավորություն է տալիս առավելագույն տեղեկատվություն ունենալ աշխատանք փնտրող հաշմանդամների կարողությունների և ունակությունների մասին` ավելի նպատակահարմար աշխատանքի ուղղորդման համար:  2011թ.-ի հոկտեմբերին կազմակերպվել է դասընթաց` ՀՀ 51 զբաղվածության կենտրոնների մեկական ներկայացուցիչների համար, ներկայացնելու «Գործ» տվյալների բազայում կատարված փոփոխությունները և կիրառելիությունը: 

Ծրագրի շրջանակներում 2010-2011թթ մասնագիտական կրթություն են ձեռք բերել զբաղվածության պիլոտային երկու կենտրոններում գրանցված թվով 41 հաշմանդամներ, որոնց ուսուցումը համաֆինանսավորվել է ԶՊԾԳ-ի հետ համատեղ:

 Ծրագրի շրջանակներում 2010-2011թթ  ընթացքում Էրեբունի-Նուբարաշեն և Հրազդանի զբաղվածության կենտրոնների աշխատակիցները աշխատանքի են տեղավորել 39 հաշմանդամների, ինչպես նաև 2011թ. Նրանցից երկուսի համար կատարվել է աշխատատեղի հարմարեցում գործատուների մոտ: 

        Սակայն այս իրականացվող ծրագրերը դեռևս բավարար չեն լիովին լուծելու հաշմանդամների զբաղվածության հիմնախնդիրները: Դժվարություններ է առաջանում հատկապես հաշմանդամների աշխատանքային կարողությունների գնահատման, աշխատատեղերի հարմարեցման հարցերում: 

        Սոցիալական ձեռնարկությունների հիմնումը ուղղված է մի կողմից հաշմանդամ անձանց սոցիալական խնդիրների լուծմանը ու նրանց համար հնարավորինս հավասար պայմանների ապահովմանը, մյուս կողմից նրանց աշխատանքային ներուժը հասարակությանը ի շահ ներդնելուն: Զբաղվածությունը հաշմանդամների սոցիալական ինտեգրման և ինքնուրույնության կարևոր տարրերից մեկն է: 
       Հաշմանդամների մասնագիտական կողմնորոշման և աշխատանքային վերականգնողական կենտրոնը  2011 թ. հունվարի 1-ից մինչև 2012 թ հունվարի 1-ի դրությամբ կենտրոնի աշխատակիցները  այցելել  են 750 հաշմանդամի տուն, ուսումնասիրել են հաշմանդամների ընտանեկան, սոցիալական, հոգեբանական վիճակը, բացահայտել հաշմանդամներին հուզող առաջնահերթ խնդիրները: Իրականացվել են խորհրդատվական աշխատանքներ հաշմանդամների, նրանց ընտանիքի անադամների հետ: Նույն ընթացքում կենտրոն են այցելել շուրջ 266 հաշմանդամներ, որոնց այցելությունների ընդհանուր թիվը կազմել է 3720 հաշմանդամ: 
Կենտրոնում մասնագետները զրուցելով հաշմանդամների հետ, յուրաքանչյուրի համար կազմվել են անհատական միջնորդությունների պլան /կապված շահառուի այս կամ այլ սոցիալական խնդրի հետ/, նաև անհատական աշխատանքային վերականգնողական ծրագիր: Կենտրոն այցելած հաշմանդամների մոտ 50%-ը այցելել է կենտրոն կրկնակի կամ բազմակի: Կենտրոնն ունի համապատասխան մասնագիտական գույքով կահավորված 4 ուսումնական սենյակներ` համակարգչային, կարի, վարսահարդարի, ծաղկի գեղարվեստական ձևավորման:

        2011թ.-ից կենտրոնում գործում են 4 մասնագիտական սենյակները:
Մասնագիտական խմբերի ղեկավարները հաշմանդամներ են, ընտրվել են 2010թ.-ի կենտրոնի շահառուներից: Այսօր կենտրոնը ունի 11 հաստիքային և 4 քաղաքացիաիրավական պայմանագրով աշխատողներ, որոնցից 6-ը հաշմանդամներ են:
Զբաղվածության ցուցանիշը մեր երկրում, ցավոք, բավական ցածր է, չնայած ՀՀ գործող օրենսդրությունը պարունակում է դրույթներ, որոնք երաշխավորում են հաշմանդամների աշխատանքի իրավունքի ապահովումը: Հայաստանում հաշմանդամների զբաղվածության հիմնախնդիրը կարևորվում է պետական և ոչ պետական ինստիտուտների կողմից և դիտվում որպես գերակա խնդիր: Այս ոլորտի հիմնական խնդիրներն են` օրենսդրության կատարելագործում, հաշմանդամին աշխատանքի տեղավորման նպատակով գործատուին շահագրգռող դրույթներ պարունակող (աշխատավարձի մասնակի փոխհատուցում և այլն) ծրագրերի ծավալների ընդլայնում, հաշմանդամների կողմից փոքր և միջին բիզնեսի կազմակերպման գործընթացին պետական աջակցության ցուցաբերում, զբաղվածության այլընտրանքային ձևերի ներդրում և այլն: 

        Աշխատանքի տեղավորման, մասնագիտական ուսուցման և կողմնորոշման հարցերի վերաբերյալ ծրագրեր են ներկայացնում նաև հաշմանդամների հիմնահարցերով զբաղվող հասարակական կազմակերպությունները: Այդ ծրագրերն իրականացվում են պետական քաղաքականության ներքո, հաշվի առնելով հաշմանդամների առաջարկությունները և դիտողությունները:       

«Ունիսոն» հասարակական կազմակերպությունում զբաղվածության հարցի լուծման ուղղությամբ 2011 թվականի ընթացքում մշտապես գործել է զբաղվածության կենտրոնը, որն աջակցել և անհրաժեշտ խորհրդատվություն է տրամադրել աշխատանք փնտրող հաշմանդամներին ռեզյումեի կազմման և հարցազրույցի անցկացման գործում:  

Միևնույն ժամանակ կազմակերպությունը տարվա ընթացքում շարունակել է իր բանակցությունների ընթացքը գործատուների հետ (ինչպես խոշոր ընկերությունների ղեկավարների, այնպես էլ միջին և մանր ձեռնարկատերերի հետ), շուրջ 300 հաշմանդամ ներկայումս գրանցված են «Ունիսոնի» տվյալների բազայում, որպես աշխատանք փնտրող, իսկ 40 հաշմանդամ աշխատում են «ՎիվաՍել-ՄՏՍ», «Օրանժ-Արմենիա», «Վիվարո» և այլ ընկերություններում: 
Հայաստանի հաշմանդամների “Փյունիկ” միությունը ակտիվ գործունեություն է ծավալում հաշմանդմաների աշխատանքային ուսուցման և աշխատանքի տեղավորման ուղղությամբ: Այդ նպատակով իրականացրել է “Վերականգնողական տեխնիկայի վերանորոգում և հավաքում” ծրագիրը, “Կար ու ձևի դասընթաց”` հաշմանդամ կանանց համար ծրագիրը: Կազմակերպությունը իր ռազմավարության այս ուղղությամբ համագործակցել է “Էրեբունի բիոսեքյուրիթի”, “Վիվարո”, “Սիրտեկ”, “ՎիվաՍելլ/ՄՏՍ, “Սոնագրո” և այլ ընկերությունների հետ` ապահովելով աշխատանք իր շահառուների համար:    
Հաշմանդամների բժշկական օգնություն և սպասարկում
   2011 թվականի ընթացքում շարունակվել է հաշմանդամների պետության կողմից երաշխավորված անվճար բժշկական օգնության և սպասարկման ապահովումը պետական նպատակային ծրագրերի շրջանակներում: Պետական պատվերի շրջանակներում  կազմակերպվել է հաշմանդամների ամբուլատոր-պոլիկլինիկական, մասնագիտացված ստոմատոլոգիական, հիվանդանոցային բուժօգնությունը, վերականգնողական և առողջարանային բուժումը, հատուկ և դժվարամատչելի ախտորոշիչ հետազոտությունների իրականացումը և դեղերով ապահովումը: Պետական պատվերի շրջանակներում իրականացվել է նաև հաշմանդամ երեխաների օրթեզավորում և կորսեթավորում:  

        Հայաստանի Հանրապետությունում հաշմանդամություն ունեցող անձանց բուժօգնությունը կազմակերպվում է պետության կողմից երաշխավորված անվճար բժշկական օգնության և սպասարկման կազմակերպման մասին չափորոշչի համաձայն: Հաշմանդամություն ունեցող անձինք ընդգրկված են ՀՀ Կառավարության 04.03.2004թ. «Պետության կողմից երաշխավորված անվճար բժշկական օգնության և սպասարկման մասին» թիվ 318-Ն և 09.02.2006թ. թիվ 291-Ն որոշումներով հաստատված բնակչության սոցիալապես անապահով ու առանձին /հատուկ/ խմբերի ցանկում և օգտվում են սահմանված արտոնություններից: Հաշմանդամների անվճար բուժօգնություն ստանալու իրավունքի ապահովման գործընթացի նկատմամբ ՀՀ առողջապահության նախարարության կողմից պարբերաբար իրականացվում է մոնիտորինգ:
        Առողջության առաջնային պահպանման օղակում բուժօգնությունն անվճար է բնակչության բոլոր խմբերի` այդ թվում հաշմանդամների համար: Հաշմանդամություն ունեցող անձինք, պոլիկլինիկայի ուղեգրմամբ, օգտվում են դժվարամատչելի հետազոտություններից, հիվանդանոցային և ստոմատոլոգիական բուժօգնությունից: ՀՀ առողջապահության նախարարության, մարզպետարանների ու Երևանի քաղաքապետարանի ուղեգրերով հաշմանդամներն օգտվում են առողջարանային վերականգնողական բուժումից: 

        ՀՀ Կառավարության 23.11.2006թ. N1717-Ն որոշման և ՀՀ առողջապահության նախարարի 27.01.2005թ. N 74-Ն հրամանի համաձայն` անվճար կամ արտոնյալ պայմաններով բնակչության սոցիալապես անապահով խմբերին դեղերով ապահովում է տարածքային պոլիկլինիկան` համապատասխան մասնագետի նշանակմամբ: 

        1-ին և 2-րդ խմբերի հաշմանդամներն օգտվում են անվճար, իսկ 3-րդ խմբի հաշմանդամները` արժեքի 50 տոկոս զեղչով   դեղորայք ստանալու արտոնությունից: 

      Պետական պատվերի շրջանակներում իրականացվում է հաշմանդամ երեխաների ամբուլատոր-պոլիկլինիկական և հիվանդանոցային բուժօգնությունը, վերականգնողական և առողջարանային բուժումը, դժվարամատչելի հետազոտությունները և դեղերով ապահովումը: Պետական պատվերի շրջանակներում իրականացվում է նաև հաշմանդամ երեխաների օրթեզավորումը և կորսեթավորումը: Առողջապահության համակարգում իրականացվում են երեխաների հաշմանդամության կանխարգելմանն ուղղված նորածնային սկրինինգներ, որոնց միջոցով հնարավորություն է ստեղծվում իրականացնել մի շարք հիվանդությունների վաղ ախտորոշում և բուժում: 

Ծանր լսող և խուլ երեխաների շրջանում որոշակի աշխատանքներ է կատարում “Հավատ” վատ լսող երեխաների մայրերի հասարակական կազմակերպությունը: ՀԿ-ի գործունեության շահառուներն են հանրապետության լսողության խնդիրներ ունեցող երեխաները, որոնք հաշվառված են սուրդոկենտրոնում /մոտ 101 երեխա/, իսկ ՀԿ-ի կամավորներ են հանդիսանում ծանր լսող երեխաների ծնողները: 2011 թվականի ընթացքում կազմակերպությունը ձեռք է բերել լսողության հետազոտման 10 OAE սարքավորում, ծննդատներում լսողության հետազոտման սկրինինգ ծրագրի իրականացման համար, ինչպես նաև թվով 26 խուլ երեխաների համար լսողական ընկալման արդյունավետությունը բարձրացնող  FM համակարգեր, որոնք տրամադրվել են լսողության խանգարում ունեցող երխաների հատուկ կրթահամալիրին և “ԱՐԱԲԿԻՐ” բժշկական համալիրում գործող խուլ երեխաների վերականգնողական կենտրոնին: FM համակարգը ապահովում է մաքուր ռադիոկապ երեխայի լսողական սարքի և ուսուցչի կամ այլ զրուցակցի  միջև: Երևանի քաղաքապետարանի կրթության վարչության հետ համագործակցության արդյունքում 2011թ.-ից Երևանում 27 ներառական դպրոցներում թվով 11 երեխաների համար իրականացվել է սուպերվիզիա: 
Հաշմանդամների վերականգնումը
Հաշմանդամների վերականգնումն իր մեջ ներառում է բժշկական, մասնագիտական և սոցիալական միջոցառումների համակարգ, որն ուղղված է հաշմանդամի կենսագործունեության սահմանափակման վերացմանը կամ հնարավորինս փոխհատուցմանը: 
Հանրապետությունում հաշմանդամների վերականգնումն իրականացվում է պետական պատվերի շրջանակում և  գործում են տարբեր ուղղվածության վերականգնողական ծառայություններ` հակատուբերկուլյոզային, նյարդահոգեբանական, սրտաբանական, բուժվերականգնողական, պրոթեզաօրթոպեդիկ պարագաներով և վերականգնման  տեխնիկական միջոցներով ապահովման և այլն:
          2011 թվականին իրականացվել են հաշմանդամների բժշկական, սոցիալական և մասնագիտական վերականգնմանն ուղղված աշխատանքներ: Իրականացվել և համակարգվել են Հաշմանդամների սոցիալական պաշտպանության 2011 թվականի տարեկան ծրագրով նախատեսված հաշմանդամների վերականգնման և պրոթեզաօրթոպեդիկ օգնության տրամադրման աշխատանքները: 
          2011 թվականի ընթացքում հաշմանդամներն ապահովվել են պրոթեզաօրթոպեդիկ և վերականգնողական պարագաներով` 15318.5 ընդհանուր քանակով, այդ թվում տրամադրվել է լսողական սարք` 1142 հատ, որից 122-ը` եվրոպական արտադրության,   հաշմանդամի նստասայլակ` 497 հատ, վերին և ստորին վերջույթների պրոթեզներ` 892, հենակ` 1051, ձեռնափայտ` 518, օրթոպեդիկ կոշիկ` 1466.5 զույգ, պրոթեզի կոշիկ` 2137 զույգ, կրծքագեղձի պրոթեզ` 487, փոքր տրամաչափի սայլակ 7, քայլակ 164, ձայնաստեղծ սարք է ստացել 100 հաշմանդամ, 90 հաշմանդամի  կատարվել է աչքի պրոթեզավորում, տրվել են լսողական սարքի ներդիրներ` 200 հատ /100 երեխայի/:
          Միջազգային և հասարակական կազմակերպությունների միջոցով 2011 թվականին  ձեռք է  բերվել  160 հատ “Օտիկոն” ֆիրմայի թվային լսողական ապարատ  և տրամադրվել 85 երեխայի:
          2011 թվականին իրականացվել է տեսողությունը կորցրած  հաշմանդամների համար հատուկ տառատեսակներով գրքերի տպագրության, տետրերի  պատրաստման և “Խոսող գրքերի” ձայնագրության ծրագիրը: 
          Տեսողության խնդիրներ ունեցող անձանց հասարակություն ինտեգրելու, նրանց ուսուցման և աշխատանքի համար մատչելի պայմաններ ապահովելու նպատակով` 2011 թվականին պետական բյուջեից միջոցներ են հատկացվել տեսողությունից 1-ին խմբի հաշմանդամներին և հաշմանդամ երեխաներին` “Արև” համակարգի ուսուցման և համակարգչային տեխնիկայով ապահովման համար: Տարվա ընթացքում նշված ծրագրում ընդգրկվել են 10 հաշմանդամ: 

         “Արև” տեղեկատվական հաղորդակցման ծրագրի շահագործում գրադարաններում” ծրագրի շրջանակներում ևս տեսողության խնդիրներ ունեցող անձանց համար իրականացվել է  տեղեկատվության և  հաղորդակցման ապահովում: 
Հաշմանդամների “Փյունիկ” միության Գյումրու մանսաճյուղում իրականացվել և իրականացվում  է համակարգչային ուսուցում “Արև “ ծրագրով: Ծրագրի մասնակցել են տեսողական խնդիր ունեցող 24 անձ, որից 3 ստացել են համակարգիչ նախարարության կողմից, իսկ մեկը “Վորդ Վիժն Հայաստան” միջազգային կազմակերպության կողմից` իրենց ցուցաբերած բարձր առաջադիմության համար:
         2011 թվականին իրականացվել են հաշմանդամների վերականգնողական օգնության տրամադրման և պետական պատվերի շրջանակում բուժհաստատություններ ուղեգրման աշխատանքները:
         “Արթմեդ” բժշկական վերականգնողական կենտրոնում բուժվել և վերականգնման կուրս են ստացել 643, իսկ “Սթրես” հոգեկան առողջության վերականգնողական կենտրոնում 336  հիվանդ:  
Պետության նպատակներն այս ոլորտում ուղղված են որակյալ, մասնագիտական և սոցիալական վերականգնողական գործընթացի կազմակերպման, ամրապնդման և ընդլայնման միջոցով հաշմանդամների համար իրենց կարիքներին համապատասխան վերականգնողական ծառայությունների ապահովմանը: Այնուամենայնիվ, հասարակության մեջ լիարժեք սոցիալական ինտեգրման համար առկա են մի շարք խնդիրներ: Բացակայում է վերականգնման միասնական համակարգը: Հաշմանդամների վերականգնման ծառայությունները  ապահովված չեն որակավորում ունեցող մասնագետներով, քանի որ ուսումնական հաստատությունները չեն պատրաստում բժիշկ-վերականգնողաբանի որակավորում ունեցող մասնագետներ: Վերաորակավորման և վերապատրաստման կրթական համակարգերը մատչելի չեն հաշմանդամների համար: Բացակայում է հաշմանդամների աշխատանքային վերականգնման տարածքային կենտրոնների համակարգը:

Հաշմանդամություն ունեցող անձանց ինտեգրումը հասարակություն
Սպորտի միջոցով

Հաշմանդամների ինքնուրույնության, հասարակության մյուս անդամների հետ հավասար կյանք վարելու համար անհրաժեշտ է, որ նրանք ապրեն հնարավորինս լիարժեք կյանքով` շփվելով հասարակության լայն խավերի հետ: Հաշմանդամների համար կազմակերպվում և ապահովվում են տարբեր մարզաձևերից աշխարհի և  ՀՀ առաջնությունների մասնակցությունը:

         Հաշմանդամային սպորտի հարցերով զբաղվում են, ինչպես պետական մարմինները, այնպես էլ հասարակական կազմակերպությունները:
Հայաստանի Հանրապետության պետական բյուջեի «Հաշմանդամային սպորտին առնչվող ծառայություններ» ծրագրով ՀՀ պետական բյուջեի «Հաշմանդամային սպորտին առնչվող ծառայություններ» ծրագրի շրջանակներում տրամադրվել է 9.000.000 դրամ հաշմանդամային մարզական կազմակերպություններին, մարզական միջոցառումներ անցկացնելու համար: Այդ կազմակերպություններն  են`
· «Հայաստանի ազգային պարալիմպիկ կոմիտե» ՀԿ-ն 
· «Խուլերի հայկական սպորտային կոմիտե» ՀԿ-ն 
· «Հայաստանի կույրերի միավորում» ՀԿ-ն
· «Հայկական Հատուկ Օլիմպիադաներ» ՀԿ-ն:

      «Հաշմանդամային սպորտին առնչվող ծառայություններ» ծրագրով իրականացված միջոցառումներին մասնակցել են 409 հաշմանդամ մարզիկներ, այդ թվում՝
«Հայաստանի ազգային պարալիմպիկ կոմիտե» ՀԿ-ի կողմից անցկացվել է  հաշմանդամների մարզական փառատոն 6 մարզաձևից` 80 մարզիկի մասնակցությամբ։ 

 «Խուլերի հայկական սպորտային կոմիտե» ՀԿ-ի կողմից 5 մարզաձևերից անցկացվել են ՀՀ առաջնություններ շախմատ` 34 մարզիկ, հունա-հռոմեական ըմբշամարտ՝ 42 մարզիկ, ազատ ոճի ըմբշամարտ` 42 մարզիկ, վոլեյբոլ` 53 մարզիկ, ֆուտզալ` 70 մարզիկ:

 «Հայաստանի կույրերի միավորում» ՀԿ-ի կողմից անցկացվել է կույր շախմատիստների առաջնություն` 20 մարզիկ: 

«Հայկական Հատուկ Օլիմպիադաներ» ՀԿ-ի կողմից անցկացվել է ֆուտբոլի առաջնություն (64 մարզիկ)։ 4 մարզիկներ մասնակցել են Հունաստանում անցկացված հատուկ օլիմպիադաների աշխարհի ամառային խաղերին: Նվաճել են աթլետիկայից 1 ոսկե, 1 արծաթե, 2 բրոնզե, լողից՝ 1 ոսկե, 2 արծաթե մեդալներ: 

«2011 թ. Երևանում կայանալիք խուլերի ըմբշամարտի Եվրոպայի առաջնության անցկացում» ծրագրով 13.747.000 դրամ պետական աջակցություն է տրամադրվել «Խուլերի հայկական սպորտային կոմիտե» ՀԿ-ին՝ Երևանում ըմբշմարտի խուլերի Եվրոպայի առաջնության կազմակերպման և անցկացման համար: Հայաստանից մասնակցել են 6 մեծահասակ և 8 պատանի մարզիկներ: Ընդամենը՝ 14 մարզիկ: Մեծահասակները նվաճել են՝ 1 ոսկե, 1 արծաթե և 3 բրոնզե, պատանիները՝ 2 ոսկե, 5 արծաթե մեդալներ:

Հայաստանի Հանրապետության կառավարության պահուստային ֆոնդից     1.682.220 դրամ է հատկացվել Արաբական Միացյալ Էմիրություններում անցկացված հաշմանդամային ծանրամարտի առաջնության մասնակցության համար, որին մասնակցել են 2 մարզիկ: Նվաճվել է 1 արծաթե մեդալ, ձեռք է բերվել 2012 թվականի Լոնդոնի պարալիմպիկ խաղերին մասնակցության վարկանիշ:
Հայաստանի ազգային պարալիմպիկ կոմիտեի մարզիկները փետրվարին մասնակցել են լեռնադահուկային սպորտի սլավոնական երկրների բաց առաջնությանը Ուկրաինայում և Հայաստան վերադարձել 1 ոսկե և 1 արծաթե մեդալով: 

«Հայաստանի ազգային պարալիմպիկ կոմիտե» ՀԿ-ի հետ համատեղ հունիս ամսին կազմակերպվել և անցկացվել է հաշմանդամային սպորտի հիմնախնդիրներին նվիրված գիտամեթոդական կոնֆերանս, որին մասնակցել են շահագրգիռ նախարարությունների, ինչպես նաև հաշմանդամային հասարակական կազմակերպությունների ներկայացուցիչներ, ֆինանսավորումը` հովանավորչությամբ:

Ի կատարումն ՀՀ վարչապետի հանձնարարականի, Անկախության տոնին նվիրված միջոցառումների նախապատրաստման և կազմակերպման մշտական հիմունքներով գործող պետական հանձնաժողովի նախագահ Տ. Սարգսյանի կողմից հաստատված Հայաստանի Հանրապետության անկախության 20-րդ տարեդարձի միջոցառումների ցանկի 44-րդ կետի՝ սեպտեմբերի 19-ին կազմակերպվել և անցկացվել է հաշմանդամների վազքարշավ՝ Հանրապետության հրապարակ-Եռաբլուր երթուղով: 

Վազքարշավին մասնակցել են հաշմանդամային հասարակական կազմակերպությունների ներկայացուցիչներ: 

Վազքարշավի կազմակերպման և անցկացման աշխատանքներին աջակցություն են ցուցաբերել «Հայաստանի ազգային պարալիմպիկ կոմիտե» ՀԿ-ն, «Ունիսոն» հասարակական կազմակերպությունը, ՀՀ առողջապահության, աշխատանքի և սոցիալական հարցերի նախարարությունները, ՀՀ ոստիկանությունը, ֆիզիկական կուլտուրայի հայկական պետական ինստիտուտը:

         Հայաստանի հաշմանդամների “Փյունիկ” միություն ՀԿ-ն 2011 թվականի ընթացքում իրականացրել է միջոցառում առողջ ապրելակերպ հաշմանդամ երեխա ունեցող երիտասարդ ծնողների համար: Կազմակերպվել են ծնող-ծնող աջակցության խմբեր, սեմինարներ, խորհրդատվություններ, էստաֆետաներ երեխաների և ծնողների մասնակցությամբ, հրատարակվել են պաստառներ:  

 Նպաստելով հաշմանդամային սպորտի զարգացմանը հանդիպում է կազմակերպվել Առաքելություն Եվրոպա ծրագրի ներկայացուցիչների հետ ներկայացնելով հաշմանդամային սպորտի արդի իրավիճակը: 

        2011թ.Անգլիայի Ուեյմաութ քաղաքում “Փյունիկ” ՀԿ-ն իր մասնակցությունն է ունեցել առագաստանավային սպորտի աշխարհի առաջնությանը: ՄԱԷ Խորֆակկան քաղաքում կայացած հաշմանդամային ծանրամարտի միջազգային առաջնությանը նվաճելով արծաթե մեդալ: 

       “Հույսի կամուրջ” հասարակական կազմակերպությունը հավասար հնարավորությունների գաղափարը քարոզելու նպատակով իրականացրել է  դարցի, բոուլինգի, շախմատի և ֆուտզալի մրցաշար “Սպորտը` հանուն հավասար հնարավորությունների” խորագրի ներքո, որին մասնակցել են լրագրողներ, ՀԿ ներկայացուցիչներ: 
Սոցիալական գործընկերություն հաշմանդամների հիմնահարցերով զբաղվող պետական և ոչ պետական կազմակերպությունների միջև
Հաշմանդամների սոցիալական պաշտպանվածությունը բարձրացնելու և առկա հիմնախնդիրների լուծման նկատմամբ համալիր մոտեցում ապահովելու նպատակով` սոցիալական ուղղվածության ծրագրեր իրականացնելիս ՀՀ աշխատանքի և սոցիալական հարցերի նախարարությունը, ինչպես նաև այլ նախարարություններն ու գերատեսչությունները հաջողությամբ համագործակցում են հասարակական կազմակերպությունների և տեղական ինքնակառավարման մարմինների հետ:

Հայաստանի Հանրապետությունում գործում են հաշմանդամների հիմնահարցերով զբաղվող մի քանի տասնյակ կազմակերպություններ: Իրենց ակտիվ գործունեությամբ հանրապետության սոցիալական դաշտում իրենց ուրույն տեղն  ունեն և կայացած ու ճանաչված են Հայաստանի  հաշմանդամների “Փյունիկ” միությունը, „Փարոս“ “Հայաստանի կույրերի միավորում”,“Ունիսոն”,  “Հայաստանի խուլերի միավորում”, “Հույսի կամուրջ”, “Հավատ”, “Աստղիկ” հաշմանդամ երեխաների ծնողների միությունը,  “Փրկություն”, “Հավատ”, “Կամք և կորով”,“Աստղացոլք”, “Լիարժեք կյանք” և այլ հասարակական կազմակերպությունները: 

Կարևորելով մտավոր խնդիրներ ունեցող մարդկանց վերականգնումը, ՀՀ աշխատանքի և սոցիալական հարցերի նախարարության կողմից պետական  աջակցություն է  ցուցաբերվում “Փրկություն” Հ/Կ-ին` փոխհատուցելով  24 աշխատակիցների աշխատավարձը: Կենտրոնի հիմնական նպատակը մտավոր խնդիրներ ունեցող հաշմանդամ պատանիների և երիտասարդների ու նրանց ընտանիքների սոցիալական, կրթական և առողջապահական հիմնախնդիրների լուծման միջոցով նրանց ինտեգրումն է հասարակություն: “Փկություն” հասարակական կազմակերպություն են հաճախում Երևան քաղաքի տարբեր համայնքներից` 13-35 տարեկան 50 շահառուներ, որոնց թվում կան զուգակցված արատներ ունեցողներ: Կենտրոնի ծառայություններից ամսվա ընթացքում պարբերաբար օգտվում են ևս 11 շահառու:  

      Հաշմանդամներին հասարակություն ինտեգրելու գործում` Հայաստանի հաշմանդամների „Փյունիկ“ միությունը 2011թ. իրականացրել  են մի շարաք ծրագրեր, այդ թվում նաև վերականգնողական ծրագրեր` “Անվճար սայլակների առաքելություն”  կազմակերպության կողմից ուղարկված 550 հաշմանդամային սայլակների բաշխման գործընթացի իրականացում: Համագործակցություն /հանդիպումներ, բանակցություններ, մամլո ասուլիս/ Ավստրալիական Կարա&Կո կազմակերպության հետ` լսողական խանգարում ունեցող երեխաներին կոխլեար ապարատի տեղադրման վիրահատության իրականացման նպատակով:
        Հաշմանդամ երեխաների հաշմանդամության պատճառ հանդիսացող այս կամ այն խնդրի վաղ կանխարգելմանը նպատակով իրականացվել է “Վաղ միջամտություն” ծրագիրը: Մատուցվել է հոգեբանի, լոգոպեդի, ֆիզիոթերապիստի, երաժշտական թերապիստի և սոցիալական աշխատողի ծառայություններ: Հասարակական կազմակերպությունների հզորացում հանուն առավելագույն ներառման ծրագիրը, որն  ուղղված  է հաշմանդամ երեխաների հանրակրթական դպրոց ներառման գործընթացին: „Փյունիկ” միության Գյումրու մասնաճյուղը ծրագրի ընթացքում աշխատել է մարզպետարանի և քաղաքապետարանի կրթության վարչության, Գյումրու 18 դպրոցների և  5 նախակրթարանների հետ: Արդյունքում Գյումրիում  4 դպրոց ընդգրկվել են    ներառական կրթության համակարգում:  

       “Հույսի կամուրջ” հաշմանդամ երեխաների և երիտասարների իրավունքների պաշտպանության հասարակական կազմակերպությունը 2011 թվականին իրականացրել է մի շարք միջոցառումներ`
          “Կրթություն, աշխատանք, արժանապատիվ կյանք” խորագրով քայլարշավ և դրան հաջորդող համերգ ակցիա „Հույսի կամուրջ” և “Առաքելություն Արևելք” կազմակերպությունների կողմից, նվիրված հաշմանդամ մարդկանց իրավունքների պաշտպանությանը: Միջոցառմանը մրցանակներ են հանձնվել այն գործատուներին, ովքեր աշխատանքի հավասար հնարավորություններ և մատչելի պայմաններ են ստեղծել հաշմանդամություն ունեցող աշխատակիցների համար: 

       Հասարակության իրազեկվածության բարձրացմանն  նպատակով  Խաչատուր Աբովյանի անվան Հայկական մանկավարժական համալսարանի ուսանողների համար կազմակերպվել է սեմինարների շարք` “Հաշմանդամության սոցիալական մոդելը”, “Կարծրատիպերի հաղթահարում”, “Ինչ է ներառական կրթությունը” թեմաներով, որը խթանում է հաշմանդամություն ունեցող անձանց իրավունքների ճանաչմանը: Հարգալից վերաբերմունքի սերմանումը հաշմանդամություն ունեցող անձանց իրավունքների նկատմամբ կրթական համակարգի բոլոր մակարդակներում  հրատարակվել է “Ինչպես խոսել հաշմանդամության թեմայով” տեղեկատվական գրքույկը, որը տարածվել է ուսանողների և լրագրողների շրջանում: 
        „Աստղիկ“ Հաշմանդամ Երեխաների Ծնողների Ասոցիացիա ՀԿ-ն 2011 թ.-ին իրականացրել են մի շարք ծրագրեր, որի նպատակն է  սակավաշարժուն մարդկանց համար անարգել տեղաշարժի իրավունք ապահովելը:  

2011 թ. կազմակերպել է ազատ ոճի միջոցառում: Այս ոճով միջոցառում Հայաստանում իրականացվեց առաջին անգամ: Մասնակցեցին 84 անձ, այդ թվում “Աստղիկ” հկ-ի 78 շահառուներ, սայլակավոր հաշմանդամներ, 5 հասարակական կազմակերպություններ և Երևանի քաղաքապետարանի  “Երևանախագիծ” ինստիտուտի  տնօրենը:

        Հանդիպման նպատակն է` իրազեկել  հանրությանը և որոշում կայացողներին մատչելի միջավայրի ապահովման անհրաժեշտության մասին` սակավաշարժուն մարդկանց անարգել տեղաշարժի իրավունքը իրագործելու համար` ելնելով «Հաշմանդամ անձանց իրավունքների մասին» կոնվենցիայի «Մատչելիությանը» վերաբերվող պահանջներից։ 

        «Ունիսոն» ՀԿ-ի կողմից 2011թ. իրականացրել է մի շարք միջոցառումներ: Տարվա ընթացքում «Ունիսոն» ՀԿ-ում գործել  է «թեժ գիծ» հաշմանդամների և նրանց ընտանիքների անդամների համար։ Հարյուրավոր անձինք հեռախոսով ստացել են  իրենց հուզող հարցերի պատասխանները, իսկ 87 շահառուների գրասենյակում տրամադրվել իրավաբանի խորհրդատվություն։

        Ամբողջ տարվա ընթացքում շաբաթը 2 անգամ անցկացվել է կերպարվեստի ստուդիայի դասընթացներ, որոնց մասնակցել են 8 հաշմանդամ երիտասարդներ (հիմնականում` մտավոր հետամնացություն ունեցող հաշմանդամներ)։

“Ունիսոն” երգչախումբը, որում ընդգրված են 15 սայլակավոր, 3 կույր և 7 այլ տեսակի հաշմանդամություն ունեցող  երգիչներ, բազմաթիվ ելույթներ են ունեցել Երևանի «Արամ Խաչատրյան» մեծ համերգասրահում, Ա.Սպենդիարյանի անվ. օպերային թատրոնում և այլն։ Մայիսի 18-25-ին ՀՀ Նախագահ Սերժ Սարգսյանի բարձր հովանու ներքո  կազմակերպվել է «Փարոս» երգչախմբի  հյուրախաղերը Վիեննայում, որտեղ մեծ հաջողությամբ կայացել է թվով 7 համերգ։ Իսկ մայիսի 26-29-ին «Փարոսը» մասնակցել է  Սլովակիայի մայրաքաղաք Բրատիսլավայում կայացած «Musica Sacra» հոգևոր երաժշտության 6-րդ միջազգային մրցույթ-փառատոնին, որտեղ  երգիչներն արժանացել են  2 բրոնզե և 1 հատուկ  մրցանակի «Հայ երաժշտությունը ներկայացնելու համար»։

       “Սկարպ” հասարակական կազմակերպությունը 2011 թվականի հունիս ամսից Բաց Հասարակության Հիմնադրամ-Հայաստանի ֆինանսավորմամբ իրականացրել է “Մարդու իրավունքները և հաշմանդամությունը” ծրագիրը: Ծրագրի շրջանակներում “Սկարպ” ՀԿ-ում աշխատում են իրավաբաններ, ովքեր մասնագիտացված են մարդու իրավունքների պաշտպանության ոլորտում: Իրավաբանները ուսումնասիրել, քննարկել և ընթացք են տվել հաշմանդամ անձանց իրավունքների ոտնահարման և նրանց նկատմամբ կիրառված խտրականության յուրաքանչյուր դեպքի, որի պատճառն է հանդիսացել տվյալ անձի հաշմանդամությունը: Կազմակերպվել են նաև տնային այցելություններ այն անձանց համար, ովքեր դժվարացել են ներկայանալ Սկարպ ՀԿ-ի գրասենյակ:

Հաշմանդամություն ունեցող անձանց հարցերով զբաղվող ազգային հանձնաժողով

Որդեգրած նոր` սոցիալական մոդելի տեսանկյունից հաշմանդամության հիմնախնդիրների կարգավորման ուղղությամբ վարվող քաղաքականության շնորհիվ, վերջին ժամանակներում զգալի փոխվել է թե հասարակության վերաբերմունքը հաշմանդամների նկատմամբ, և թե հաշմանդամների վերաբերմունքը իրենց հիմնախնդիրների նկատմամբ: Այս գործընթացում կառավարությանն աջակից գործընկերներ են եղել հաշմանդամության հարցերով զբաղվող հասարակական կազմակերպությունները, որոնք ակտիվ մասնակցություն են ունեցել և ունեն թե օրենսդրության մշակման, թե տարբեր միջոցառումներ կազմակերպելու հարցերում: 
           2011 թվականի ընթացքում անց է կացվել Հաշմանդամություն ունեցող անձանց հարցերով զբաղվող ազգային հանձնաժողովի 3 նիստ: 
           Համաձայն ՀՀ վարչապետի 2008թ.  N98-Ն որոշման 3-րդ հոդվածի, 11-րդ կետի Հաշմանդամություն ունեցող անձանց հարցերով զբաղվող ազգային հանձնաժողովի ս.թ. հունիսի 3-ին կայացած նիստում ներկայացվեց Երևան /քաղաքի/ հանձնաժողովի և մարզային հանձնաժողովների կողմից 2011թ. Ընթացքում կատարած աշխատանքների հաշվետվությունները:
        Մարզային հանձնաժողովները նշեցին, որ մեծ ձեռք բերումներ են արձանագրվել վերականգնողական և ցերեկային խնամքի կենտրոնների ստեղծման, հաշմանդամների նկատմամբ վերաբերմունքի փոփոխության հարցերում: Ակտիվացել է համագործակցությունը ոլորտում գործող հասարակական կազմակերպությունների հետ, որի արդյունքում կազմակերպվել է բազմաթիվ միջոցառումներ:  Այս ամենի հետ մեկտեղ կան նաև շատ չլուծված հարցեր` մասնավորապես շրջակա միջավայրի մատչելիության և զբաղվածության:
Նիստում  ներկայացվեց “Հայաստանի Հանրապետությունում հաշմանդամության հիմնախնդիրների   վերաբերյալ  2010թ. ազգային զեկույցը” հանձնաժողովը որոշում ընդունեց` 

· հաստատել 2010թ. ազգային զեկույցը
· մի շարք համակողմանի քննարկվող հարցեր, այդ թվում նաև կրթության առանձնահատուկ պայմանների կարիք ունեցող անձանց  ներառական կրթության վերաբերյալ:
        Օգոստոսի 18-ից 28-ը ընկած ժամանակահատվածում հարցմամբ անցկացվել է  Հաշմանդամություն ունեցող անձանց հարցերով զբաղվող ազգային հանձնաժողովի նիստը, որի ընթացքում քննարկվել  և ՀՀ Կառավարություն է ներկայացվել “Հաշմանդամների սոցիալական պաշտպանության 2011 թվականի տարեկան ծրագրի և միջոցառումների ցանկի նախագծերին հավանություն տալու մասին” արձանագրային որոշման  նախագիծը:   
        Օգոստոսի 18-ից 28-ը ընկած ժամանակահատվածում Հաշմանդամություն ունեցող անձանց հարցերով զբաղվող ազգային հանձնաժողովի հարցմամբ անցկացրել է նիստ, որի ընթացքում քննարկվել է հաշմանդամների սոցիալական պաշտպանության 2012 թվականի տարեկան ծրագրի նախագիծը:         

        Հաշմանդամություն ունեցող անձանց հարցերով զբաղվող ազգային հանձնաժողովի անդամներից ստացված կարծիքները ուսումնասիրվել են, որի արդյունքում Հաշմանդամների սոցիալական պաշտպանության 2012թ. տարեկան ծրագրի նախագծում կատարվել են անհրաժեշտ փոփոխություններ և լրացումներ: Այնուհետև տարեկան ծրագիրը սահմանված կարգով ներկայացվել է Հայաստանի Հանրապետության Կառավարություն, ապա “Հայաստանի Հանրապետության 2012 թվականի պետական բյուջեի մասին” ՀՀ օրենքի նախագծի կազմում ՀՀ Ազգային Ժողով:
        Հոկտեմբերի 12-ին հանձնաժողովի նիստում քննարկվել է “Ներառական կրթության համակարգի զարգացումը Հայաստանում” հարցը, որը բխում է 2010թ. Հաշմանդամություն ունեցող անձանց իրավունքների մասին ՄԱԿ-ի կոնվենցիայից, ինչը նշանակում է բոլոր երեխաների կրթության իրավունք` մատչելիության, մասնակցականության և կրթության որակի ապահովում:
      Ներկայացվեց Հայաստանում ներառական կրթության զարգացման ընդհանուր բնութագիրը, նշվեց, որ 2011թ. հանրապետությունում գործում է  81 ներառական կրթություն իրականացնող դպրոց, որտեղ սովորում է կրթության առանձնահատուկ պայմանների կարիք ունեցող 1651 երեխա: Տավուշի մարզում գործող “Ներառական կրթության” փորձնական ծրագիրը, կառավարություն-հասարակական կազմակերպություն համագործակցության արդյունքները: Ներկայացվեց, որ 2012-2014թթ. նախատեսվում է ավելացնել ներառական կրթություն իրականացնող դպրոցների թիվը տարեկան 15-ով: Զեկուցման ընթացքում նշվեց, որ պետք է ստեղծել  երեխաների տվյալների միասնական բազա, ինչը հնարավորություն կտա հաշմանդամ և կրթության հատուկ կարիքներ ունեցող երեխաների մասին ունենալ համապարփակ տեղեկատվություն:
        2011թ. նեյեմբերի 15-ից դեկտեմբերի 15-ը հանձնաժողովը հայտարարել է հաշմանդամների իրավունքների պաշտպանության, նրանց խնդիրների իրազեկման միամսյակ, որի ընթացքում կազմակերպվել են բազմաթիվ միջոցառումներ: Պետական մարմինների, հասարակական կազմակերպությունների, ուսանողների հետ հանդիպումների ժամանակ քննարկվել են հաշմանդամների իրավունքների պաշտպանության, նրանց հասարակություն ինտեգրելու գործընթացի ապահովմանը  նպաստող և աջակցող պայմանները: «Փյունիկ» ՀԿ-ը Հաշմանդամների միջազգային օրվա առթիվ կազմակերպել է հաշմանդամ երեխաների և երիտասարդների ձեռքի աշխատանքների ցուցահանդես Երևանի քաղաքապետարանի ճեմասրահում և “Սինոպսիս Հայաստան” ընկերությունում :
      « Հույսի կամուրջ » հասարակական կազմակերպությունը  միամսյակի շրջանակներում իրականացրել է` 
· « Հաշմանդամ անձանց իրավունքների կոնվենցիային նվիրված ռադիոհոլովակներին հեռարձակում Ռադիո “Վան” և հանրային ռադիոյով,

· “Ֆուտբոլը հանուն հավասար հնարավորությունների” լրատվամիջոցների 
      մինի ֆուտբոլի 5-րդ մրցաշար,
· Բանավեճեր և քննարկումներ Երևանի և Տավուշի մարզի ներառական դպրոցներում “Դպրոց բոլորի համար” թեմայով, որին մասնակցել է ավելի քան 500 աշակերտ:

2011թ. հուլիսի 6-16-ն ընկած ժամանակահատվածում Հաշմանդամություն ունեցող անձանց հարցերով զբաղվող մարզային հանձնաժողովների կողմից կատարած աշխատանքները ուսումնասիրելու և մեթոդական օգնություն տրամադրելու նպատակով դիտարկում է անցկացվել Սյունիքի մարզի  քաղաքային համայնքներում: Հաշմանդամություն ունեցող անձանց հարցերով զբաղվող մարզային հանձնաժողովը պարբերաբար անց է կացնում նիստեր,  օրակարգում ընդգրկելով  հաշմանդամություն ունեցող անձանց հիմնախնդիրներին նվիրված հարցեր:

Ամփոփելով դիտարկման արդյունքները մարզի քաղաքային համայնքներում քաղաքապետարանների շենքերը, փողոցների երթևեկելի և հետիոտն գոտիները, մայթեզրերը, սոցիալական ենթակառույցները` բուժական, կրթական, մշակութային և այլ ծառայություններ տրամադրող կազմակերպությունների շինությունները, հիմնականում հարմարեցված չեն հաշմանդամների տեղաշարժման և այլ ծառայություններից օգտվելու համար: Չկան հարմարեցված հասարակական հանգստի վայրեր, սպորտային և մանկական խաղահրապարակներ: Որոշ դեպքերում հարմարեցման նպատակով կատարված աշխատանքները չեն համապատասխանում գործող ստանդարտներին: Թույլ է շահագրգիռ գերատեսչությունների և կազմակերպությունների ուշադրության կենտրոնացումը համայնքում բնակվող հաշմանդամություն ունեցող անձանց հիմնախնդիրներին և դրանց արդյունավետ լուծմանը: 

      Ոլորտը կարգավորող իրավական ակտերի ցանկը

· 2006թ. "Հաշմանդամություն ունեցող անձանց իրավունքների մասին" կոնվենցիան Հայաստանի Հանրապետությունում   վավերացվել է 2010 թվականի  մայիսի 17-ին և ուժի մեջ է  մտել 2010թ. հոկտեմբերի 22-ին:

· 1993թ. ՄԱԿ-ի Գլխավոր ասամբլեայի կողմից ընդունած "Հաշմանդամներին հավասար հնարավորություններ ապահովելու համար ստանդարտ կանոններ":

· "Վերանայված եվրոպական սոցիալական խարտիա" 1996թ. /Եվրախորհուրդ/:

· ԱՊՀ երկրների ղեկավարների միջև 1993թ. մարտի 12-ին կնքված "Հայրենական Մեծ պատերազմի մասնակիցների և նրանց հավասարեցված անձանց, հաշմանդամների և նրանց հավասարեցված անձանց արտոնյալ երթևեկության իրավունքների փոխադարձ ճանաչման մասին" համաձայնագիր:

· 1994թ. ապրիլի 15-ին կնքված "Հայրենական Մեծ պատերազմի մասնակիցների և հաշմանդամների, ինչպես նաև այլ պետություններում մարտական գործողությունների մասնակիցների, զոհված զինծառայողների ընտանիքների արտոնությունների և երաշխիքների փոխադարձ ճանաչման մասին" համաձայնագիր:

· "Հայաստանի Հանրապետությունում հաշմանդամների սոցիալական պաշտպանության մասին" ՀՀ օրենք (1993թ.):
· "Սոցիալական աջակցության մասին" ՀՀ օրենք (2005թ.):

· "Պետական կենսաթոշակների մասին" ՀՀ օրենք:

· "Հայրենական Մեծ պատերազմի վետերանների մասին" ՀՀ օրենք:
· "Զինծառայողների և նրանց ընտանիքների անդամների սոցիալական ապահովության մասին" ՀՀ օրենք:
· "Բնակչության բժշկական օգնության և սպասարկման մասին" ՀՀ օրենք:
· "Բնակչության զբաղվածության և գործազրկության դեպքում սոցիալական պաշտպանության մասին" ՀՀ օրենք (2005թ.):

· "Հաշմանդամների սոցիալական պաշտպանության 2006-2015 թվականների ռազմավարություն" 2005թ. նոյեմբերի 3-ի ՀՀ կառավարության նիստի N 44 արձանագրություն:
· ՀՀ կառավարության 1997թ. նոյեմբերի 4-ի "Միայնակ տարեցների և հաշմանդամների տնային պայմաններում սպասարկումը բարելավելու ծրագիրը հաստատելու մասին" N 485 որոշում:

· ՀՀ կառավարության 2006թ. մարտի 2-ի "Բժշկասոցիալական փորձաքննության իրականացման կարգը հաստատելու մասին" թիվ 276-Ն որոշում:

· ՀՀ կառավարության 2007թ ապրիլի 12-ի "Պրոթեզաօրթոպետիկ պարագաների, վերականգնման տեխնիկական և այլ օժանդակ միջոցների տրամադրման կարգը պրոթեզաօրթոպետիկ պարագաների, վերականգնման տեխնիկական և այլ օժանդակ, միջոցների օգտագործման ժամկետները հաստատելու և ՀՀ կառավարության 2003թ. դեկտեմբերի 24-ի N1780-ն որոշումն ուժը կորցրած ճանաչելու մասին" թիվ 453-Ն որոշում:

· ՀՀ կառավարության 2006թ. դեկտեմբերի 7-ի "Ծեր և հաշմանդամ քաղաքացիներին խնամքի տրամադրման կարգն ու ծեր և հաշմանդամ քաղաքացիներին խնամքի տրամադրումը մերժելու հիմք հանդիսացող հիվանդությունների ցանկը հաստատելու մասին" N 1874 որոշում: 

· ՀՀ կառավարության 2007թ. մայիսի 31-ի "Ծերերի և հաշմանդամների խնամքի և սոցիալական սպասարկման նվազագույն չափորոշիչները հասատատելու մասին" N 730-Ն որոշում: 

· ՀՀ կառավարության 2007թ. հունվարի 18-ի "Ծեր և հաշմանդամ քաղաքացիների խնամքի և սպասարկման կազմակերպման լիցենզավորման կարգը և լիցենզիայի ձևը հաստատելու մասիn" N 143-Ն որոշում:

· ՀՀ կառավարության "Տեսողության խնդիրներ ունեցող անձանց "Արև" համակարգի ուսուցման և համակարգչային տեխնիկայի տրամադրման կարգը հաստատելու մասին" 2008 թվականի մարտի 6-ի N 211-Ն որոշում:

· ՀՀ կառավարության "Հայաստանի Հանրապետության կառավարության 2005 թվականի հուլիսի 28-ի N 1067-Ն որոշման մեջ փոփոխություններ կատարելու մասին" 2008 թվականի հունիսի 26-ի N 644-Ն որոշում:

· ՀՀ կառավարության "Հաշմանդամների և բնակչության սակավաշարժուն խմբերի համար սոցիալական, տրանսպորտային և ինժեներական ենթակառուցվածքների մատչելիության ապահովման կարգը հաստատելու մասին" 2006 թվականի փետրվարի 16-ի N 392-Ն որոշում:
· ՀՀ վարչապետի "Հաշմանդամություն ունեցող անձանց հարցերով զբաղվող ազգային հանձնաժողով ստեղծելու, ազգային հանձնաժողովի աշխատակարգն ու անհատական կազմը հաստատելու և Հայաստանի Հանրապետության վարչապետի 2006 թվականի հոկտեմբերի 10-ի N 747-Ն որոշումն  ուժը  կորցրած ճանաչելու մասին" 2008 թվականի  փետրվարի 25-ի  N 98-Ն որոշում:

· ՀՀ քաղաքաշինության նախարարի "ՀՀՇՆ IV-11.07.01-2006 /ՄՍՆ 3.02-05-2003/ "Շենքերի և շինությունների մատչելիությունը բնակչության սակավաշարժուն խմբերի համար" շինարարական նորմերի հաստատաման մասին" 2006 թվականի նոյեմբերի 10-ի N 253-Ն հրաման:
